
" DBKL laksana penyelenggaraan berkala

Kuala Lumpur: Dewan Banda-
raya Kuala Lumpur (DBKL) sen-
tiasa melaksanakan kerja penye-
lenggaraan berkala dengan pe-
mantauan arborist bertauliah,
termasuk memeriksa dan men-
cantas pokok berisiko.

Pengarah Eksekutif (Penguru-
san Projek) DBKL, Datuk Azmi
Abdul Hamid, berkata pihaknya
maklum dengan isu pokok ‘ma-
tang’ dan turut mengenal pasti
punca pokok tumbang yang di-
sebabkan ruang akar kecil serta
tidak mampu menampung berat
kanopi apabila angin kencang.

Katanya, kebanyakan akar di-
perlukan bagi tujuan sokongan
sudah dipotong untuk memberi
laluan kepada jalan raya, siar
kaki dan pembinaan longkang.

“Penyelesaiannya, DBKL su-
dah membuat pemeriksaan dan
cantasan secara berkala bagi me-
ngenal pasti pokok berisiko, se-

lain melakukan kerja penyeleng-
garaan secara berkala dengan pe-
mantauan arborist bertauliah.

“Kita turut membuat penilaian
pokok berisiko tahap tiga pada
pokok besar dikenal pasti sekitar
bandar raya ini. Penilaian ini
menggunakan alatan khas, resis-
tograph untuk menentukan pe-
reputan kayu pada akar.

“Sebanyak 57 pokok dikenal
pasti melalui penilaian terbabit.
Seterusnya pokok besar berma-
salah ditebang dengan segera ba-
gi mengelakkan kemalangan dan
risiko kepada orang awam,” ka-
tanya kepada BH, semalam.

Kejadian pokok tumbang akibat
hujan lebat meresahkan orang ra-
mai dan kebimbangan itu men-
jadi kenyataan apabila penghan-
tar makanan maut dihempap po-
kok tumbang ketika hujan lebat
dan ribut petir di Taman Len
Seng, Cheras, kelmarin.

Azmi berkata, DBKL juga se-
dang memperincikan cadangan
penanaman semula pokok, yang
mana Unit Penyelenggaraan Po-
kok Rendang (UPPR) sudah mem-
buat lawatan bersama Unit Ja-
linan Hijau (UJH) berkaitan pe-
nanaman pokok dengan memilih
spesies yang sesuai dengan Kke-
luasan kawasan.

“Bagi tahun ini, lawatan dibuat
pada 20 dan 27 Januari lalu bagi
mengenal pasti kawasan dan je-
nis pokok ditanam. Laporannya
sudah dihantar kepada UJH un-
tuk tindakan lanjut,” katanya.

Sementara itu, peguam, Mo-
hammad Shafiee Afendi, berkata
waris atau mangsa terbabit ke-
malangan akibat pokok tumbang
boleh memfailkan tuntutan di ba-
wah undang-undang ‘Tort’.

Katanya, ia berhubung kecua-
ian pihak yang bertanggungja-
wab ke atas pokok besar yang

ditanam, dijaga serta dipastikan
tidak mendatangkan mudarat ke-
pada harta benda orang awam
atau kemalangan jiwa.

“Perkara ini tanggungjawab pi- -
hak berkuasa tempatan seperti
DBKL bagi mengelak kejadian
sama berulang kerana ia boleh
dielak” katanya.

Beliau berkata, mangsa kema-
langan perlu terlebih dahulu
membuat laporan polis, menge-
mukakan dokumen lengkap ke-
pada Jabatan Landskap seperti
bil kerosakan harta benda dan bil
hospital.

Katanya, mangsa perlu mem-
buat laporan polis, mengemuka-
kan dokumen lengkap seperti la-
poran perubatan daripada hos-
pital, dokumen sokongan jumlah
kerosakan dialami termasuk |
kenderaan yang diguna pada ha-
ri kejadian kepada pihak PBT
untuk tuntutan pampasan.



